1 дәріс. Ұйым және басқарушылық қызметтің сипаттамасы
1. Ұйым түсінігі және ұйымның жалпы сипаттамалары.

2. Менеджмент түсінігі және менеджменттің негізгі функциялары.

3. Басқарушының рөлдері. Басқару деңгейлері.
«Менеджмент – ол ұйымның мақсаттарын тұжырымдап және оларға жетуге қажет жоспарлау, ұйымдастыру, ынталандыру және бақылау үдерісі». 

Бұл анықтамада екі маңызды идея бар: 

- негізгі басқару функциялары аталған; 

- ұйым мақсаттарына тиімді және ұтымды жету.

Ұйым –жалпы мақсатқа немесе мақсаттар жүйесіне  жету үшін іс- әрекеттері саналы түрде үйлестірілетін, адам топтарынан тұратын әлеуметтік бірлестік. 

Ұйымдар қоғам негізін қалайды. Ұйым қызметімен біз күнде кездесіп тұрамыз: дүкенде, кафеде, оқу орнымен, ауруханамен және басқаларымен. Олардың қызметіне негізгі жауапкершілікті  менеджерлер көтереді, олар  ұйым қарамағындағы ресурстар ақылмен пайдалануын қадағалап отырады. 

Ұйымды белгілі мақсатқа жетуге арнайы жасалған әлеуметтік құрылым деп анықтайды. 

Бұл жерде:

- әлеуметтік құрылым ұйымның екі және одан да көп адамдардан тұратынын білдіреді;

- мақсатқа жету ұйым нәтиже, мысалы, пайда, әлеуметтік қажеттілік және басқаларды,  алу керектігін  білдіреді;

- арнайы жасалған құрылым  мақсаттарға жетуге қажет міндеттер әр түрлі сипатқа ие және оларды орындау жауапкершілігін ұйым мүшелеріне артады.

Бұл анықтама барлық ұйымдарды:  коммерциялық және коммерциялық емес, үлкен және шағын және с.с. түгел қамтиды. Оған сәйкес, менеджер міндеті ұйым мақсатына жету үшін ресурстарды тиімді және ұтымды пайдалану болып келеді. 

Кең мағынада алғанда басқару дегеніміз – қоғамдық ұдайы өндірісті нысаналы түрде үйлестіріп отыру. Басқару табиғаттың барлық құбылыстарына тән. Бүкіл айналадағы дүниеден оның 3 компонентін: өлі табиғатты, тірі табиғатты және адам қоғамын бөліп көрсетуге болады. Мұның өзі басқару үрдістерін келесідей ірі көлемде саралауға мүмкіндік береді: Өлі табиғаттағы басқару үрдістері - техникалық жүйелерді басқару, тірі табиғатағы басқару үрдістері - биологиялық жүйелердегі басқару, ал адам қоғамындағы басқару үрдістері - әлеуметтік жүйедегі басқару үрдістері болып табылады.
Зерттеу объектілері – тұтас алғандағы қоғам, мемлекет, экономика, соның iшiнде қаржы жүйесi, әлеуметтiк сала және адамның өзi. Ал басқару теориясының пәні – қоғам мен табиғаттың объективтi заңдарын практикалық жүзеге асыру механизмiн қоғам, мемлекет, ұжым және жеке тұлғаның мүддесiне бағыттап құрастыру және қолдану. Қазiргi кезеңде ғылым ретiнде басқару теориясының зерттеу пәнi жалпы адамдық құндылықтар болып отыр.

Басқару теориясына талдау жасау жалпылама, жалпы және жеке әдістер жүйесіне негізделеді. Жалпылама әдіс – диалектикалық әдіс. Бүкіл қиындықтарға қарамастан басқару қатынастары тек қана диалектика тұрғысынан ғана зерттелуі мүмкін. Диалектика дегеніміз – кез келген құбылыс, қозғалыс, даму негізінде қарастыру. Басқару қатынастарын зерттеуге диалектикалық көзқарас танымының талдау мен синтез, индукция мен дедукция, гипотеза мен эксперимент, бақылау мен салыстыру және т.б. сияқты әдістері қолданылады. 

Басқару теориясы басшылық ету практикасымен тығыз байланысты. Сондықтан эксперимент ғылыми әдіс ретінде кеңінен қолданылады. Эксперимент кезінде мүмкінболатын шешімдер бір немесе бірнеше объектілерде тәжірибе арқылы тексеруден өтеді.

Сонымен қатар басқару теориясында ғылыми абстракциялау әдiсi, жүйелiк-мақсаттық және кешендiк тәсiлдер жеке орын алады.

Экономика-математикалық әдіс басқару проблемаларын сүреттеген кезде сан жөнінен анықтап алуға, оларды математикалық үлгіде (модельдеуде) оңтайлы шешімдерді табу үшін математикалық аппаратты пайдалануға мүмкіндік бередi. Басқаруды математика тілінде сан жағынан сүреттеу құбылыстарды әртүрлі ғылым өкілдерінің айқын түсінуіне қол жеткізуге мүмкіндік береді.

Басқару теориясының негiзгi категорияларының бiрi функция болғандықтан мұнда функционалды талдау әдiсi ерекше орын алады. 
 Тақырып бойынша сұрақтар:

1. Басқару ғылымының міндеттері мен алатын орны

2. Басқару объектісі мен субъектісі

3. Басқару теориясының пәні

4. Басқару теориясының әдістері

